
ᓄᑖᖅ ᐃᒪᐅᑉ ᑐᕐᓱᐊᖓ ᑎᑭᐅᑦᔨᖃᑦᑕᓕᕐᑐᖅ ᓴᓗᒪᔪᒥᒃ, ᐊᑦᑕᓇᖕᖏᑐᒥᒃ ᐃᒪᑦᓯᐊᒥᒃ 

ᐃᕗᔨᕕᒻᒧᑦ  

 

ᑰᑦᔪᐊᖅ, ᑯᐯᒃ, ᑎᓯᒻᐱᕆ 5, 2023 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐅᓪᓗ,ᒥ ᐅᓐᓂᓯᐅᕈᑎᖃᑫᓐᓇᑐᖅ 

ᐅᖃᕐᓱᓂ ᓄᑖᑉ ᐃᒪᑦᓯᐊᑉ ᑐᕐᓱᐊᖓᑕ ᓴᓇᔭᐅᓂᖓ ᐱᔭᕇᕐᑕᐅᓂᖓᓂᒃ ᓄᓇᕕᐅᑉ ᓄᓇᓕᖓᓂ ᐃᕗᔨᕕᒻᒥ 

ᐆᑦᑐᕋᕐᑕᐅᓯᒪᓕᕐᓂᖓᓂᓪᓗ, ᐊᒻᒪᓗ ᓴᓗᒪᔪᑦᓯᐊᒥᒃ, ᐊᑦᑕᓇᖕᖏᑐᒥᒃ ᐃᒪᑦᓯᐊᒥᒃ ᐱᒍᑕᐅᓕᕐᓂᖓᓂᒃ. 

 

ᓴᓇᓂᖅ ᓄᑖᒥᒃ $6.3 ᒥᓕᐊᓐᕌᕐᑐᒥᒃ ᑐᕐᓱᐊᒥᒃ ᐱᒋᐊᓚᐅᔪᔪᖅ ᐅᑭᐊᑦᓴᖅ ᐱᔭᕇᕐᑕᐅᓱᓂᓗ ᓄᕕᒻᐱᕆᒥ. ᐅᓪᓗᓂ 

ᐊᓂᒍᕋᑖᓂ, KRG-ᑯᑦ ᑲᕙᒫᐱᓐᓂ ᐱᒍᑦᔨᒍᑎᓕᐅᕐᓂᒥᒃ ᐱᓇᓱᕝᕕᖓᑦ ᐆᑦᑐᕋᖃᑦᑕᓚᐅᕐᑐᖅ ᐃᒪᐅᑉ ᐱᐅᓂᖓᓂᒃ 

ᑰᓐᓂᖓᑕᓗ ᖃᓄᐃᓪᓗᐊᓂᖓᓂᒃ ᓱᕐᖁᐃᕆᐊᕐᓱᓂ ᐳᕿᐊᓇᖕᖏᑐᖅ, ᐊᑦᑕᓇᖕᖏᑐᖅ ᐃᒪᖅ ᐱᔭᑦᓴᐅᒋᐊᖓ ᓄᓇᓯᒪᔪᓄᑦ. 

 

ᓄᑖᖅ ᐃᒪᑦᓯᐊᑉ ᑐᕐᓱᐊᖓ ᓯᕗᓪᓕᒥᒃ ᐱᔭᕇᓚᖓᓚᐅᕐᓯᒪᔪᖅ 2022-ᒥ; ᑭᓯᐊᓂ, ᑰᕕᑦ-19 ᓯᓚᕐᔪᐊᒥ ᖃᓂᒪᒍᑕᐅᓂᖓᑕ 

ᐱᔭᕆᐊᑦᑐᐃᒍᑎᖏᑦ ᐊᒻᒪᓗ ᐱᖁᑎᑖᕐᕕᓭᑦ ᑐᑭᐊᒍᑦ ᑭᐱᑦᑕᕈᑕᐅᓚᕿᔪᑦ ᑭᖑᕙᕐᑎᓯᓚᐅᔪᔪᑦ ᐱᓇᓱᑦᑕᐅᓂᖓᓂᒃ. 

ᐊᒥᓱᐃᓂᒃ ᐱᐅᓯᒋᐊᕈᑎᓂᒃ ᐋᕐᕿᑕᐅᔪᖃᓯᒪᔪᖅ ᓴᓇᒻᒪᓴᖓᓄᑦ ᐊᒻᒪᓗ ᓴᓇᓂᑦᓴᓄᑦ ᓄᑖᒥᒃ ᑐᕐᓱᐊᒥᒃ 

ᐱᕙᓪᓕᕈᑕᐅᑎᓪᓗᒋᑦ ᐳᕿᐊᓇᖕᖏᓂᖓᓄᑦ ᐊᒻᒪᓗ ᐱᒍᑕᐅᑎᓪᓗᒋᑦ ᒪᓕᒐᕐᑎᒍᑦ ᓂᐳᕐᑎᓯᒍᑕᐅᒋᐊᓕᓐᓂᒃ.  

 

ᐅᖃᕐᑕᐅᔪᖅ: 

“ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓱᓕ ᐊᒥᒐᖕᖏᑐᓂᒃ ᑮᓇᐅᔦᓲᖑᕗᖅ ᐊᑐᕆᐊᖃᓪᓚᕆᑦᑐᓄᑦ ᓄᓇᓕᓐᓂ ᓇᑉᐸᑎᕐᓯᒪᔪᓄᑦ 

ᓇᓂᓕᒫᖅ ᓄᓇᕕᐅᑉ ᐃᓗᐊᓂ. ᑖᓐᓇ ᓄᑖᖅ ᐃᒪᐅᑉ ᑐᕐᓱᐊᖓ ᐃᕗᔨᕕᒻᒥ ᓄᐃᑦᓯᕗᖅ KRG-ᑯᑦ 

ᑲᑦᓱᙰᒍᑎᖃᑦᓭᓇᕐᓂᖓᓂᒃ ᓴᓇᓂᕐᒥᒃ ᐃᖏᕐᕋᓯᐊᕐᑐᓂᒃ, ᓂᑲᓇᖕᖏᑐᓂᒃ ᓄᓇᓕᓐᓂᒃ ᓄᓇᕕᒻᒥ, ᐊᒻᒪᓗ 

ᐱᕙᓪᓕᑎᑦᓯᓂᕐᒥᒃ ᓄᓇᕕᒻᒥᐅᑦ ᖃᓄᐃᖕᖏᒍᑎᖏᓐᓂᒃ.” 

        ̶  ᕿᓪᑕ ᓯᓅᐹᓪ, ᐃᑦᓯᕙᐅᑕᖅ 

_________ 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑕᖃᕐᑎᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ ᐊᒻᒪᓗ 

ᑯᐯᒃ ᑕᕐᕋᖓᓂ ᐊᖏᖃᑎᒌᓂᐅᑉ (JBNQA) ᐊᑖᒎᕐᓱᓂ. KRG-ᑯᑦ ᐊᐅᓚᑕᐅᕗᑦ 17-ᓂᒃ ᐃᓚᐅᔪᓕᓐᓄᑦ ᑲᑎᒪᔨᓄᑦ 

ᓂᕈᐊᕐᑕᐅᒪᑦᓱᑎᒃ ᑲᕙᒫᐱᓐᓂᒃ ᑭᒡᒐᑐᕐᑎᓄᑦ ᐱᓯᒪᔪᓄᑦ 14-ᓂᒃ ᐅᑭᐅᕐᑕᑐᒥ ᓄᓇᓕᓐᓂᒃ ᓄᓇᕕᒻᒥ, ᓂᕈᐊᕐᑕᐅᒪᔫᓐᓄᑦ 

ᐃᑦᓯᕙᐅᑕᒧᑦ ᐊᒻᒪᓗ ᐃᑦᓯᕙᐅᑕᐅᑉ ᑐᖓᓕᐊᓄᑦ, ᐊᒻᒪᓗ ᐊᖓᔪᕐᖄᒧᑦ ᓇᔅᑳᐱᒃᑯᑦ ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ 

ᑳᒍᐊᒍᐊᑦᓯᑲᒪᒃᒥ.   

_________ 

ᐅᖃᕐᕕᓴᖅ: ᑎᐊᓂᔅ ᐋᐸᑦ, APR / ᑐᓴᕋᑦᓴᓕᕆᕕᒻᒥ ᐊᖓᔪᕐᖄᖅ / ᐅᖃᓕᒪᖑᑎᖓ: 819-964-2961, ᐅᐃᒍᖓ 2250 / 

media@krg.ca 

 


